
GOUVÈNÈ CUOMO ANONSE BENEFISYÈ FON SIBVANSYON NOUVO AGRIKILTÈ 
POU SIPÓTE BIZNIS AGRIKILTI TOUPATOU NAN ETA NEW YORK 

 

Sibvansyon an ede Nouvo Agrikiltè ki fenk kòmnse yo e li ankouraje agrikilti kòm 

yon chemen karyè 

 

Gouvènè Andrew M. Cuomo jodia te anonse ke Fon Sibvansyon Nouvo Agrikiltè yo pral 

bay plis pase $610,000 nan sibvansyon pou ede sipòte nouvo biznis agrikilti ak sa ki 

fenk kòmanse yo toupatou nan eta New York. Fon an, ki te adopte nan bidjè 2014-2015 

la, pral itilize pou ede agrikiltè ki fenk kòmanse yo epi ankouraje yo pou konsidere 

agrikilti kòm yon karyè, ajoute nan kwasans kontinyèl sektè agrikòl New York. 

Finansman sa a pral pèmèt agrikiltè yo anplwaye itilizasyon teknik agrikilti inove sou 

operasyon fèm komèsyal yo toupatou nan eta. 

 

“Agrikilti rete yon pati enpòtan nan ekonomi eta sa a e jodia nap pran yon lòt etap 

enpòtan nan devlope pwochen jenerasyon agrikiltè New York yo,” Gouvènè Cuomo te 

deklare. “Avèk envestisman sa a, nap kreye opòtinite pou agrikiltè ki fenk kòmanse yo ki 

pral ogmante pwochen pwodiktivite sou tout fèm yo epi kreye kwasans agrikòl alontèm 

toupatou nan Eta New York.” 

 

Empire State Development, an konsiltasyon avèk Depatman Agrikilti ak Mache, ap jere 

Fon an e li te resevwa plis pase 100 aplikasyon pou pwogram lan. Pwojè yo te klase 

konpetitivman baze sou kritè spesifik, enkli demonstrasyon pwojè preparasyon. Fon 

sibvansyon yo pral itilize pou depans pwojè ki asosye avèk ekspansyon pwodiksyon, 

konstriksyon bilding fèm, acha ekipman ak grenn, oswa amelyore pou ogmante efikasite 

epi ranfòse pwodiksyon.  

 

Benefisyè prim yo, separe pa rejyon, gen ladan: 

 

Western New York  

• H & H Meadows, Cattaraugus County: $43,219 

• Providence Creek Farm, Erie County: $15,104  

Southern Tier  

• Painted Goat Farm, Otsego County: $29,121 

• Mauer's Mountain Farms, Delaware County: $50,000  

Finger Lakes  

• Silver Thread Vineyard, Seneca County: $20,123  

Central New York  

• Main Street Farms, Cortland County: $33,000 

• New Moon Farms, Madison County: $50,000 

• Common Thread CSA, Madison County: $23,969  

Mohawk Valley  

• Arabeth Farm, Herkimer County: $50,000 

• Falls Pride Dairy, Oneida County: $32,765 

 

North Country  

• Blue Pepper Farm, Essex County: $34,000 

• Full and By Farm, Essex County: $18,576 

• Fledging Crow Vegetables, Essex County: $37,248  

Hudson Valley  

• Alewife Farm, Dutchess County: $16,332 

• Yellow Bell Farm, Dutchess County: $50,000 

• Raven & Boar, Columbia County: $50,000  

• Ironwood Farm, Columbia County: $17,748  

Long Island  

• Condzella Hops, Suffolk County: $17,009 

• Browder's Birds, Suffolk County: $22,045 

 

Prezidan Empire State Development, PDG ak Komisyonè Howard Zemsky te deklare, 

“Kolabore avèk Depatman Agrikilti & Mache te pèmèt nou envesti nan youn nan pi gwo 

endistri New York. Nou fyè sou divès fèm kap pouse monte toupatou nan Eta e mwen 

kontan pou m wè vitalite ekonomik endistri a ranfòse avèk ekspansyon biznis agrikòl 

yo.”  

Komisyonè Agrikilti Eta Richard A. Ball te deklare, “Mwen pat ka pi kontan pase sa avèk 

kantite aplikasyon ki te soumèt pou Fon Sibvansyon Nouvo Agrikiltè yo, endike ke gen 

vrèman yon eksitasyon pou agrikilti nan Eta New York. Pwochen jenerasyon agrikiltè yo 

pasyone ak motive, e yo gen opòtinite pou itilize solisyon inove pou elaji operasyon yo. 

Avèk kèk asistans ki soti nan Eta New York, agrikiltè sa yo pral kounye a anmezi pou 

grandi, benefisye ekonomi agrikòl la pou ane kap vini yo.”  

Gouvènè Cuomo ansanm avèk lejislati a angaje $1 milyon adisyonèl nan nouvo bidjè 

2015-2016 Eta New York pou sipòte yon dezyèm seri pwogram fon sibvansyon nouvo 

agrikiltè yo nan yon efò pou kontinye elaji endistri agrikòl Eta New York.  

Prezidan Komite Agrikilti Sena, Senatè Patty Ritchie te deklare, “Bati yon ekonomi 

agrikòl ki pifò vle di ede pwochen jenerasyon agrikiltè yo epi plante grenn siksè pou 

pwochen jenerasyon yo—se lide sa ki dèyè pwogram sibvansyon nouvo agrikiltè yo. 

Avèk sibvansyon sa yo, New York ap envesti non sèlman nan siksè fanmi agrikòl sa yo, 

men tou nan avni agrikilti nan eta nou an.”  

Manm Asanble William Magee te deklare, “avèk yon popilasyon agrikiltè ki granmoun, 

avni agrikilti New York depann sou devlopman ak sipò jèn antreprenè agrikòl nou yo. 

Fon Sibvansyon Agrikòl Eta New York pral ouvè pòt li pou nouvo ak agrikiltiris kap 

kòmanse yo lè li ofri èd finansye ki pi nesesè. Mwen aplodi Gouvènè Cuomo ansanm 

avèk Depatman Agrikilti ak Mache. Sipò sa a pral ede asire ke fèm nou yo kontinye 

pwospere.”  

Prezidan Biwo Fèm New York Dean Norton te deklare, “Gen aksè a kapital pou swa 

kòmnase oswa devlope yon fèm se youn nan pi gwo defi nouvo agrikiltè jodia yo ap fè 

fas, e anons jodia pral ede benefisyè yo efase obstak sa. Finalman, sibvansyon sa yo 

se yon envestisman nan agrikilti New York. Fèm yo sipòte ekonomi riral lokal yo nan 

upstate e nan Long Island li pral kontribye nan istwa agrikilti rich eta. Nou swete agrikiltè 

yo bòn chans avèk operasyon yo epi remèsye Gouvènè a ansanm avèk administrasyon 

l paske yo te adrese bezwen enpòtna sa.”  

Agrikilti se youn nan motè ekonomik ki pi enpòtan nan Eta New York. Daprè yon etid 

2014 ki te pibliye pa Pwofesè Todd Schmit nan Inivèsite Cornell, lè agrikilti enkòpore 

avèk pwodiksyon agrikòl, sèvis sipò, ak manifakti, li reprezante yon endistri $53.7 milya 

dola nan New York epi reprezante plis pase 200,000 djòb.  

